
O‘ZBEKISTONDAGI AN’ANAVIY KULOLCHILIK
MAKTABLARINING BARQAROR TURIZM RIVOJLANISHIDAGI ROLI

Bobir Odilov
Oriental Universiteti dotsenti, PhD

Kalit so‘zlar: an’anaviy Annotatsiya: Ushbu maqolada O‘zbekistondagi

kulolchilik, barqaror an’anaviy kulolchilik maktablarining barqaror

turizm, madaniy meros, turizm rivojlanishidagi o'rni yoritiladi.

hunar-mandchilik Kulolchilikning qadimiy ildizlari, tarixiy taraqqiyoti

maktablari, O°zbekiston. hamda mahalliy maktablarning shakllanish jarayoni
tahlil qilingan. Mustagqillikdan keyingi davrda
Rishton, G'ijduvon, Xiva, Samarqand, Shahrisabz,
Toshkent va Urgut kulolchilik maktablarining qayta
tiklanishi va ularning turizm bilan integratsiyasi
ko‘rsatib berilgan. An’anaviy kulolchilik barqaror
turizm tamoyillari - iqtisodiy rivojlanish, madaniy
merosni asrash, ekologik muvozanatni saqlash va
mahalliy  hamjamiyatlarni  qo‘llab-quvvatlashda
muhim omil sifatida baholangan.

THE ROLE OF TRADITIONAL POTTERY SCHOOLS IN
UZBEKISTAN IN THE DEVELOPMENT OF SUSTAINABLE TOURISM

Bobir Odilov
Associate Professor at Oriental University, PhD

Key words: traditional Abstract: This article explores the role of traditional

pottery, sustainable pottery schools in Uzbekistan in the development of

tourism, cultural heritage, sustainable tourism. It highlights the ancient roots

craft schools, Uzbekistan and historical evolution of pottery, as well as the
formation of local schools. The paper emphasizes the
revival of pottery traditions in the post-independence
period, focusing on the Rishton, Gijduvon, Khiva,
Samarkand, Shahrisabz, Tashkent, and Urgut schools,
and their integration with tourism. Traditional
pottery is assessed as a significant factor in
promoting sustainable tourism principles, including
economic development, cultural heritage
preservation, ecological balance, and support for
local communities.

So‘nggi yillarda dunyo miqyosida turizm sanoati barqaror
rivojlanish konsepsiyasi asosida shakllanib bormoqda. Birlashgan
Millatlar Tashkiloti, Jahon Turizm Tashkiloti (UNWTO) va boshqa
xalgaro institutlar barqaror turizmni XXI asrning eng muhim

yo‘nalishlaridan biri sifatida belgilamoqda. O‘zbekistonda ham
barqgaror turizm nafaqat iqtisodiy foyda keltiruvchi soha, balki ijtimoiy
adolatni qaror toptirish, ekologik muvozanatni saqlash va madaniy
merosni asrashga xizmat qiluvchi jarayon sifatida qaralib, turizmni
rivojlantirish  strategiyasida asosiy mezonlardan biri sifatida
belgilangan.

Bugungi kunda barqaror turizm tamoyillarini an’anaviy
kulolchilik maktablari misolida kuzatsak, ular mahalliy aholi uchun
yangi ish o‘rinlari yaratish, hunar sirlarini yosh avlodga o‘tkazish,
hunarmandchilik  mahsulotlarini  sotish  orqali iqtisodiyotni
rivojlantirish, milliy gadriyatlarni asrab-avaylash va targ‘ib qilish, tabiiy
resurslardan oqilona foydalanish va atrof-muhitga zarar yetkazmaslik
kabi muhim vazifalarni bajarishini ko‘ramiz. Mustaqillik yillarida gayta
tiklangan an’anaviy kulolchilik maktablari aynan shu yo‘nalishlarda
jjobly natijalarga erishib, kulolchilikning barqaror turizm
rivojlanishidagi o‘rnini yaqqol ko‘rsatib bermoqda.

Bargaror turizmni samarali tashkil etishda kulolchilikning o‘rnini
to'lig anglash uchun, avvalo, yurtimizda kulolchilik maktablarining
shakllanish va rivojlanish tarixiga e’tibor qaratish lozim. Kulolchilik —
boshqa xalglar singari bizning jamiyat uchun ham wuzoq tarixiy
jarayonni anglatib, ajdodlarimizning boy qadriyatlari turli davr va
omillar ta'sirida shakllanib va rivojlanib kelganini ko‘rsatadi. Bu
jarayon tariximizning turli davrlarida mahalliy aholining ma’lum
qismini ish bilan ta’minlagan, xalq merosini asrab-avaylash va yosh
avlodga yetkazishda asosiy poydevor bo‘lgan, shu bilan birga, aholiga
ekologik toza mahsulot yetkazib berishda ham muhim o‘rin tutgan.

Arxeologik tadgiqotlar ko‘rsatadiki, O‘zbekiston hududida
kulolchilik miloddan avvalgi II ming yillikdayoq shakllangan. Qadimgi
Sug'diyona, Baqtriya, Xorazm va Farg‘ona vodiysi hududlarida topilgan
sopol buyumlar bu hunarning uzoq tarixiy ildizlarga ega ekanidan
dalolat beradi. Arxeologlar A.Asqarov, T.Shirinov, B.Matboboyev, A.
Anorboyev, G.Shishkina, san’atshunoslar A.Hakimov, E.Gyul va
boshqalar tadqiqotlarida qayd etilganidek, neolit davrida kulolchilik
dastgohining ixtiro qilinishi buyumlarning dag‘allikdan san’at
darajasiga ko‘tarilishiga xizmat qilgan. Antik davrga kelib, yunon
madaniyati ta’sirida buyumlarning shakli va tasviriy yechimlari
o‘zgarib bordi. VIII asrda esa kulolchilikda muhim burilish yasagan
sirlash texnologiyasi qo‘llanila boshladi.

! Koctenko JI. @. Ilyremectsue B byxapy pycckoii muccur B 1871 r. CII6. — c. 26.; Tonosun I'. KycrapHsie
npomsbicibl Typkectana // « Typkectanckuit coopuuk». T. 512. Tamkent, 1909. — c. 26.; Pazsagosckuit B. Ombit

Somoniylar davrida arab yozuvida bitilgan hikmatli so‘zlar
tushirilgan sopol buyumlar hukmdorlar saroyida oz o‘rnini topdi?.
Amir Temur va temuriylar davrida xorijiy ustalarning Kkirib kelishi
natijasida kulolchilikda qo‘llaniladigan ranglar boyidi. Buyuk Ipak
yo‘lining rivojlanishi esa o‘rta asrlarda kulolchilik buyumlari turlarining
kengayishiga bevosita ta’sir ko‘rsatdi. Binokorlikning rivojlanishi
koshinkorlik tarmog‘ining taraqqiyotiga turtki berib, kulolchilik
maktablarining shakllanishiga sabab bo‘ldi. Mintagalarda vujudga
kelgan lokal maktablar nafaqat uy-ro‘zg‘or buyumlari ishlab chigarish
vositasi, balki xalgning estetik didi, diniy qarashlari, urf-odatlari va
madaniy gadriyatlarini mujassamlashtiruvchi ma’naviy meros sifatida
shakllandi.

Bir so‘z bilan aytganda, uzoq tarixiy jarayonlar kulol ustalarning
jamiyatdagi maqomini belgilab, ustoz-shogird munosabatlarini
shakllantirdi, xalgning nozik didini rivojlantirdi va hunar sirlarining
avloddan-avlodga uzatilishini ta’'minladi. Ushbu jarayonlarni bugungi
kunda barqaror turizmning asosiy tamoyillari bilan uyg‘un holda
baholash mumkin.

Bugungi kungacha to‘plangan ma’lumotlar kulolchilikning ilk
maktablari shakllanishini to‘liq ochib bera olmasada, mavjud manbalar
bu maktablardagi ijtimoiy jarayonlarni tasavvur qilishga imkon beradi.
Xususan, so‘nggi o‘rta asrlarda yaratilgan va ustalarning asosiy dasturi

WCCIIEJIOBAaHNUSI TOHYApHOTO W HEKOTOPBIX JPYTMX KyCTapHBIX NPOMBICIOB B TypkecraHckoM Kkpae //
«TypkecTtaHckoe celbckoe X03aUcTBOY», 1916, Ne§. — c¢. 710.; Jennke b. UckycctBo Cpenneit Azmu. M., 1927,
cTp. 46—47.; [Tyrauenkosa I'. A. I'mazypoBannas kepamuka Hucet XV—XVI BB. // Tpynet FOTAKD. T. I. Amrxaban,
1949, c. 415, puc. 14.; IlyrauenkoBa I'.A. Camapkanickas kepamuka XV Beka. Tpynel CpenHea3naTtckoro
rOCyAapCTBEHHOTO yHUBEpCcUTeTa, Bhim. XI. Tamkent, 1950, ctp. 91-120.; Bopobsea M.I". U306pakeHue 1-BOB
Ha pyukax cocynoB u3 Xopesma // Kparkue cooOumienus WHcruryra stHorpaduu um. Muxiryxo-Makiaid.
Bem. XXX. M.: M3a-Bo AH CCCP, 1958. C. 40-53.; ITemepera E.M. I"'onuaproe npousBoactBo Cpenneit A3uu.
M.-JI. 1959. - c. 202; PaxumoB M.K. XynoxkecTBeHHasi kepamuka Y30ekuctana. TamkeHt, 1961, ctp. 23.;
Axpapos U. CpenHeBexoBbie YepHWIBHUIEI ¢ Topoaumia Kysa // OHY, 1962, Ne 1. — c¢. 61-62.; [Tyrauenkosa I'.,
Pemmens JI. Mctopus uckyccTB Y30ekucraHa ¢ ApeBHEUITNX BpeMeH 70 cepeannbl XIX Beka. M., 1965, ctp. 6.;
Caiixo, O. Ucropus texHosornn kepamudeckoro pemecia Cpenneit Asun VIII-XII BB. / 3. Caiiko. — Jlymanoe
: U3p-Bo AH TapxCCP, 1966. — 211 c.;Tamxomxkaes, LII. XyaoxecTBeHHas nojuBHas kepamuka CamapkaHia
(IX — navamo XIII BB.) / ILI. TamxomkaeB. — TamkeHt : @an, 1967. — 184 c.; JlutBunckuit b.A. [IpeBHue
koueBHUKHU «Kppimum mupay. M., 1972. —c. 42-43.; Auapees M. C., Uexosuu O. JI. Apk byxapsl B koHne XIX —
Havane XX BB. Hymanbe, 1972. — c. 106.; lanuszos K. III. K stHM4eckod McTopuM y30€KCKOTO Hapoja.
Tamxkent, 1974. — c. 280.; Hepsus I'., XKamosa JI., XKXnanko U., Mutnsauckuii JI. CoBpeMeHHass KepaMHKa
HapoHBIX MacTepoB Cpenueit Azun. M., 1974. —c. 235.; [llumkuna, I'. 'mazypoBannas kepamuka Corma (BTopas
nosoBuHa VIII — nauaso XIII BB.) / I'. lumkuua. — Tamkent : @an, 1979. — 165 c.; Unesicosa C. P., Xakumon
A.A. Tonybas xepamuka @epranbl. Pumranckuii mactep apadgurnua FOcymos. M., 2015. — ¢. 56-58.; UnbsicoB
Ibx. S., UmambGepasieB P. A, HcxakoBa E. A. «Her Omara B Oorarctse...». [7a3ypoBaHHas KepamuKa
Tamkentckoro oazuca IX—XII Beko. M., ®ong Mapmxkanu, 2016. C. 170.; Rishton kulolochiligi: kecha, bugun,
ertaga: xalgaro ilmiy-amaliy konferensiya materiallari / mas’ul muharrir: Elmira G°ul. — Farg‘ona: «Farg‘ona»
nashriyoti, 2023. — 140 b.; [llonazapos K.P. Y36ekckuii HapoHbIit OpHAMEHT STHOrpa)UUECKUI HCTOYHUK. DI
pecypc Y30eKcKuii HapoIHbI OpHAMEHT dTHOrpaduueckuil nctouHuk (Cyberleninka.ru) Murojaat vagti: 28 avgust
2025.

! lInmkuna, T'. Tnasyposannas kepamuka Coraa (Bropas nososuna VIII — wagano XIII Be.) / T'. lllnmkuna., —

Tamkenrt : @an, 1979. — 165 c.

hisoblangan “Risola”lar kulol ustalarning jamiyatdagi o‘rni, ustoz-
shogird munosabatlari hamda kasbga bo‘lgan hurmatni yoritib,
mintaqga kulollari uchun umumiy qadriyatlarni shakllantirishga xizmat
qilganl.

XX asrga kelib esa siyosiy va iqtisodiy o‘zgarishlar kulolchilik
maktablarining inqirozga yuz tutishiga sabab bo‘ldi. Ishlab chigarishda
zamonaviy texnologiyalarning keng qo‘llanilishi, ustaxonalarning
faoliyati cheklanib sex va wuyushmalarga aylantirilishi, xorijiy
fabrikalarda tayyorlangan mahsulotlarning katta hajmda import
qilinishi natijasida mahalliy kulol mahsulotlariga talab keskin kamaydi.
Bu jarayon kulolchilik maktablarining yo‘qolishiga, hunar sirlarining
uzluksiz uzatilishi va qadriyatlarning davomiyligida uzilishlarga olib
keldi.

Biroq, mustaqillik yillarida bozor munosabatlarining shakllanishi,
ish o‘rinlari yaratishga bo‘lgan ehtiyoj, xalqaro alogalarning kengayishi
va turizmni rivojlantirishga qaratilgan siyosat an’anaviy qadriyatlarni,
jumladan kulolchilik maktablarini qayta tiklashga zamin yaratdi.
Bugungi kunda bu jarayon usta kulol avlodlari, ularning shogirdlari va
sohaga giziggan yangi avlod vakillari tomonidan amalga oshirilmoqda.

An’anaviy kulolchilikda mahsulot yaratish jarayoni asosan qo‘l
mehnatiga asoslangan bo‘lib, murakkab bosqichlarni o‘z ichiga oladi:
tuproq tanlash, loy tayyorlash, shakl berish, quritish, angob va rang
uchun tabiiy xom ashyolar yig‘ish, naqsh tushirish, pishirish. Bundan
tashqari, ustalar mahsulotni sotish va iqtisodiy faoliyatni boshqgarish
mas’uliyatini ham o‘z zimmasiga olgan.

Ana shunday murakkab jarayonlarni ozida mujassamlashtirgan
kulolchilikning an’anaviy maktablari bugungi kunda tiklanib, Rishton,
G'ijduvon, Xiva, Toshkent, Shahrisabz, Samargand va Urgut an’analari
asosida rivojlanmoqgda. Bu maktablar nafagat amaliy san’at yodgorligi,
balki turizmni rivojlantirishda muhim resurs sifatida garalmoqda.
Chunki kulolchilikning o‘ziga xosligi, tabiiyligi, mahalliyligi va tarixiyligi
xorijiy sayyohlarni jalb qgiluvchi asosiy omillardandir.

Hozirgi kunda O‘zbekistonda kulolchilik maktablari tarixiy
ildizlarga tayangan holda gayta tiklanib, turizm bilan uzviy bog‘langan
holda rivojlanmoqda. Mintagalarda shakllangan kulolchilik maktablari
o‘ziga xos lokal xususiyatlari bilan ajralib turadi va ular mahalliy

! Dala yozuvi, Horazm. 2025. Rrisola. 1951 yil 26 martda Rayimberdi Muhammadjon boboning o‘g‘li, yozuvchi
Egamberdi bobo Avazniyoz bobo 0°g‘li tomonidan arab tilidan tarjima gilingan. Usta kulol otasi tomonidan Odil
Matchonovga taqdim etilgan va hozirda nabirasi Og‘abek Matchonov foydalanib kelmoqda.

igtisodiyot, madaniy meros hamda barqaror turizmni rivojlantirishda
muhim o‘rin tutmoqda.

Rishton kulolchilik maktabi Farg‘ona vodiysida shakllangan bo'lib,
uning eng asosiy belgisi ishqorli sir va kok rangning soyalari
hisoblanadi. Bu maktab buyumlarida nozik devorli idishlar, silliq
yuzalar va nafis nagshlar uchraydi. Hozirgi kunda an’analarni tiklash
kesimida yuzasiga oqtoshni tabiiy giyoh siri bilan qorishtirilgan silliq
bo‘lmagan sirlash tehnologiyasidan ham foydalanilmoqgda!. Rishton
kulollari bugungi kunda master-klasslar, tajriba uchun ustaxonalar va
interaktiv mashg‘ulotlar orgali nafagat an’anani davom ettirmoqda,
balki sayyohlarni ham faol jalb gilmoqda. “Moviy Rishton” brendi
xalqaro miqyosda mashhur bo‘lib, turizmning samarali omiliga
aylangan.

So‘nggi yillarda Rishton tumaniga mahalliy va xorijiy sayyohlar
tashrifi sezilarli darajada ortgani kuzatilmoqda. Sayyohlar tashrifining
asosiy yonalishi kulolchilik amaliyotini bevosita kuzatish hamda usta
hunarmandlar tomonidan yaratilgan san’at asarlarini xarid gilishdan
iboratligi alohida ahamiyat kasb etadi. Amaliy kuzatuvlar va o‘tkazilgan
so‘rovnoma natijalari shuni ko‘rsatadiki, hududda faoliyat yuritayotgan
Alisher Nazirov an’anaviy kulolchilik maktabi ustahonasiga 2025
yilning 8 oyi davomida 1000 nafarga yaqin xorijiy va 3000 nafardan
ziyod mahalliy sayyoh tashrif buyurganz.

G‘ijduvon kulolchilik maktabi Buxoro viloyatida faoliyat yuritib,
an’anaviy iliq ranglar (sariq, jigarrang, yashil) hamda geometrik
nagshlarning ko‘pligi bilan mashhurdir. Bu maktab buyumlari orasida
katta laganlar, likob, lagan, suviner va maishiy idishlar keng
tayyorlanadi. Bugungi kunda G'ijduvondagi ustaxona-muzeylar
turistlarga naqsh chizish bo‘yicha mashg‘ulotlar taklif qilib,
kulolchilikni gastronomiya va turizm bilan uyg‘unlashtirmoqda.

Xiva (Xorazm) kulolchilik maktabi zangori ranglarning ustunligi,
naqshlarda esa me’'moriy koshinkorlik elementlarining ko‘pligi bilan
ajralib turadi. Bu maktab buyumlari ko‘proq monumental ruhga ega
bo‘lib, epigrafik yozuvlar ham uchraydi. Honqa va Kattabog‘ hududidagi
ustaxonalar turistlarga tarixiy muhitda kulolchilik san’atini ko‘rsatib,
tirik meros sifatida xizmat gilmoqda.

Samarqand kulolchilik maktabi ko‘k-oq-qora kontrast ranglari
bilan ajralib turib, temuriylar davri estetikasi va astronomik ramzlarni
eslatadi. Bu maktab buyumlari orasida choyxona idishlari, interyer

! Dala yozuvi. 2025.
2 Dala yozuvi. 2025.

464 |




— B

Historical realities and philosophical ideals: dialogues between disciplines,
20 september, 2025
panellari keng targalgan. Samargand kulolchilik ustaxonalari bugungi
kunda tarixiy marshrutlar — Registon, Shohi Zinda va boshqa
yodgorliklar bilan uyg‘un holda turistlarga tagdim etilmoqda.

Shahrisabz kulolchilik maktabi asosan amaliy-maishiy buyumlari
bilan mashhur. Mustahkam va qulay idishlar, suv saqlash ko‘zalarining
soddaligi bu maktabning asosiy xususiyatidir. Bugungi kunda ustoz-
shogird an’anasi asosida tiklanib, mahalliy bozor va turizm ehtiyojlariga
moslashmoqda.

Toshkent kulolchilik maktabi esa an’anani zamonaviy dizayn bilan
uyg‘unlashtirishi bilan ajralib turadi. Minimalizm, funksionallik va
yangi dizayn yechimlari mahsulotlarni shahar interyerlari va restoran-
kafelar uchun moslashtiradi. Hozirda Toshkentda kulollar dizaynerlar
bilan hamkorlik qilib, galereya va ko‘rgazmalar orqali turizm bozoriga
chigmoqda.

Urgut kulolchilik maktabi (Samargand viloyati) utilitar va
dekorativ jihatlarni uyg‘unlashtirgan bo‘lib, asosan xo‘jalik idishlari, gul
tuvaklari va suvenirlar bilan mashhur. Urgut bozori bilan uzviy
bog‘langan bu maktab bugungi kunda sayyohlar uchun tezkor tajriba
paketlari taklif gilmoqda.

Umuman olganda, O‘zbekistondagi hozirgi kulolchilik maktablari
nafagat milliy hunarmandchilik merosini saqlab qolmoqda, balki
turizmning barqgaror rivojlanishida ham muhim omilga aylangan.
Ularning rang palitrasi, naqgsh tili, funksional yo‘nalishi va turizm
integratsiyasi bir-biridan farqlanib, sayyohlar uchun xilma-xil tajriba

yaratmoqda.

! Dala yozuvi. 2025.

